
Shri Triguneshvara Shivastotram

ಶ್ರೀತ್ರಿಗುಣೇಶ್ವರಶಿವಸ್ತೋತ್ರಂ

ಆದರ್ಶ ಚಿಕ್ಕಣ-ಕಪೋಲತಲಂ ಸುನಾಸಂ
ಚಂಚತ್ಬೃಹಚ್ಛವಯುಗಂ ಸ್ವಲಿನೀಲಕಂಠಂ .

ಭೋಗೋಪಮಪ್ರಥಿತಸುಂದರದೀರ್ಘಬಾಹುಂ
ಪದ್ಮಾಸನೇ ಸಮುಪವಿಷ್ಟಮಹಂ ಸ್ವತುಷ್ಟಂ .. 1..

ಶಾಂತಂ ತ್ರಿನೇತ್ರಮಲಿಕೇಬ್ಜಕಲಾಂ ವಹಂತಂ
ನಾಗೇಂದ್ರಚರ್ಮವಸನಂ ಭುಜಗೋಪವೀತಂ .

ಅಂತರ್ಬಹಿಶ್ಚ ರಮಣೀಯತಮಸ್ವರೂಪಂ
ವಿದ್ಯಾಽಮೃತಾಽಭಯವರಾಽಽಶ್ರಯದಾನದಕ್ಷಂ .. 2..

ಗೌರೀಂ ಗಣೇಶಸಹಿತಾಂ ದಧತಂ ನಿಜಾಂಗೇ
ಗೌರಂ ಪ್ರಸನ್ನಮುಖಮಂಬುಜಲಚನಾಢ್ಯಂ .

ಗಂಗಾಂ ಸ್ವಮೂರ್ಧನಿ ಜಟಾಪಟಲೇ ದಧಾನಂ
ಧ್ಯಾಯಾಮಿ ತಂ ಹೃದಿ ಶಿವಂ ತ್ರಿಗುಣೇಶ್ವರ ಸ್ವಂ .. 3..

ಬ್ರಹ್ಮಾ ಹರಿರ್ಹರ ಇತಿ ತ್ರಿಗುಣೀಮತೀತ್ಯ
ಯಸ್ತನ್ಮಯೋ ವರಕಲೋ ಜಯತಿ ತ್ರಿಲೋಕ್ಯಾಂ .

ವಿಶ್ವಪ್ರಪಂಚರಚನಾಚತುರಾಯಮಹ್ಯಂ
ತಸ್ಮೈ ನಮೋ ಭಗವತೇ ತ್ರಿಗುಣೇಶ್ವರಾಯ .. 4..

ಯಂ ವೈದ್ಯನಾಥ ಇತಿ ವಂದ್ಯಜನಾ ವದಂತಿ
ಮೃತ್ಯುಂಜಯಯಮಿಹಮರ್ತ್ಯಜನಾಃ ಸ್ತುವಂತಿ .

ಶಂ ಕಾಂಕ್ಷಿಣಃ ಸ್ವಮಿಹ ಶಂಕರಮಾಮನಂತಿ
ತಸ್ಮೈ ನಮೋ ಭಗವತೇ ತ್ರಿಗುಣೇಶ್ವರಾಯ .. 5..

ವಾಚೋ ಬೃಹಸ್ಪತಿಮಮ ನಿಗದಂತಿ ತಿಸ್ರೋ
ವೇದತ್ರಯೋ ಸತತಮೇನ ಮಿಹ ಸ್ತವೀತಿ .

ಅಗ್ನಿತ್ರಯೀ ಜ್ವಲತಿಯಂ ಶ್ರಿತವತ್ಯಜಸ್ರಂ
ತಸ್ಮೈ ನಮೋ ಭಗವತೇ ತ್ರಿಗುಣೇಶ್ವರಾಯ .. 6..

ಧಾಮಯತ್ರೀ ಪರಮಧಾಮನಿ ಸಾಽಪಿಯಸ್ಮಿನ್
ವಿಶ್ರಾಂತಿಮೇತಿ ಪರನಿರ್ವೃತಿಭಾವರಮ್ಯೇ .

ಶ್ರೀತ್ರಿಗುಣೇಶ್ವರಶಿವಸ್ತೋತ್ರಂ

ಸ್ವೇಭ್ಯೋ ದದಾತಿ ಕೃಪಯಾ ತದಪಿ ಪ್ರಸನ್ನ-
ಸ್ತಸ್ಮೈ ನಮೋ ಭಗವತೇ ತ್ರಿಗುಣೇಶ್ವರಾಯ .. 7..

ಶಕ್ತಿತ್ರಯೋ ಘನತಪಾಽಶ್ರಯತೇ ಯತೋಽಮುಂ
ತುರ್ಯೋಽಪಿ ಪಂಚತನುತೇ ಸತತಂ ಕೃತೀಃ ಸ್ವಾಃ .
ಪಂಚಾನನಃ ಸುರನರಾಽಸುರಸಂಘಪೂಜ್ಯ-
ಸ್ತಸ್ಮೈ ನಮೋ ಭಗವತೇ ತ್ರಿಗುಣೇಶ್ವರಾಯ .. 8..

ವೈಭೂತ್ಯವಾಂಸ್ತ್ರಿದಿವಸೇವಿತಪಾದಪೋಽದ್ಯ
ನಾಕಾರ್ಥಿನಾಂ ವಿಜಯತೇ ಸುಖದಃ ಪರೋಽರ್ಥಂ .

ವಹ್ನೀಂದುಸೂರ್ಯನಯನಃ ಪರಮಾರ್ಥಸಾರ-

ಕಲ್ಪಃಶ್ರಿಯೇಽಸ್ತು ಸ ಸತಾಂ ತ್ರಿಗುಣೇಶಲೀಲಃ .. 9..
ಸ್ವನಿರ್ಮಿತೇನ ಸ್ತೋತ್ರೇಣ ಪ್ರೀಣಯಁಸ್ತ್ರಿಗುಣೇಶ್ವರಂ
ಶಮಿಚ್ಛತಿ ಸಮಸ್ತಾನಾಮಾರ್ಚಾಮೃತವಾರ್ಭವಃ .. 10..
ಇತಿ ಆಚಾರ್ಯಾಽಮೃತವಾಗ್ಭವಪಾದಾಃ ವಿರಚಿತಂ ಶ್ರೀತ್ರಿಗುಣೇಶ್ವರಶಿವಸ್ತೋತ್ರಂ
ಸಂಪೂರ್ಣಂ .

